
DİHALOGENDİAZADİENLƏRİN SİNTEZ VƏ DİZAYNINDA 

QEYRİ-KOVALENT ƏLAQƏLƏRİN ROLU 

 
 Açar sözlər: dihalogendiazadienlər, qeyri-kovalent əlaqələr, farmazan 

törəməsi 

 Katalitik olefinləşmə reaksiyası şəraitində N-əvəzolunmuş hidrazonlardan 

dihalogendiazadienlərin sintez zamanı hidrazonun aldehid və hidrzin fraqmentindəki 

funksional qrupların bəzi hallarda reaksiya istiqamətinə və kristal dizayna əsaslı 

surətdə təsir etdiyi molekuldaxili və molekullararası qeyri-kovalent əlaqələrin 

mövcudluğu ilə müəyyən edilmişdir. Sintez edilən birləşmələrdə qeyri-kovalent 

əlaqələrin (koordinasion, halogen, hidrogen, azot- halogen, halogen-xalkogen, halogen-

halogen, ClCl, ClO, pnikogen NCl əlaqələri və s.)  mövcudluğu RQA tədqiqatları 

əsasında müəyyən edilmişdir. 

 

 

Г.В.Бабаева
 

 

РОЛЬ НЕКОВАЛЕНТНЫХ ВЗАИМОДЕЙСТВИЙ В СИНТЕЗЕ И 

ДИЗАЙНЕ ДИХАЛОГЕНДИАЗАДИЕНОВ  
  

 Ключевые слова: дигалогендиaзадиены, нековалентные связи, 

фармацевтические производные 

 При каталитическом олефинировании дигалогендиазадиены 

синтезируют из N-замещенных гидразонов. Установленное наличие 

внутримолекулярных и межмолекулярных нековалентных взаимодействий 

свидетельствует о том, что функциональные группы гидразона в альдегидном и 

гидризиновом фрагменте иногда существенно влияют на направление реакции и 

форму кристалла. Наличие нековалентных взаимодействий (координационные, 

галоген, водород, азот-галоген, галоген-халькоген, галоген-галоген, ClCl, 

ClO, пникоген NCl взаимодействия и др.) в синтезированные соединения 

определяют на основе рентгеноструктурного метода. 

THE ROLE OF NON-COVALENT INTERACTIONS IN THE SYNTHESE  

AND DESIGN OF DICHALOGENDIAZADIENES 

 

 Keywords: dihalogendiazadienes, non-covalent bonds, pharmaceutical 

derivatives 

 On the catalytic olefination, dihalogendiazadienes synthesised from N-

substituted hydrazones. The determined presence of intramolecular and intermolecular 

non-covalent interactions provides evidence that the functional groups of hydrazone in 

the aldehyde and hydrizine fragment sometimes substantially affect the reaction 

direction and crystal design. Presence of non-covalent interactions (coordination, 

halogen, hydrogen, nitrogen-halogen, halogen-chalcogen, halogen-halogen, ClCl, 

ClO, pnicogen NCl interactions, etc.) in the synthesized compounds determined on 

the basis of X-ray method. 

 

 

 

Son dövrlərdə üzvi-sintezdə, katalizdə, kristal mühəndisliyində və digər 

sahələrdə qeyri-kovalent əlaqələrin rolundan bəhs edilən elmi tədqiqat 

işləriniun sayı artmaqdadır [1-29]. Bu isə Rentgen quruluş analizi (RQA) 

tədqiqatları əsasında qeyri-kovalent əlaqələrin (koordinasion, halogen, 

hidrogen, azot-halogen, halogen-xalkogen, halogen-halogen, ClCl, ClO, 

pnikogen NCl əlaqələri və s.) yeni birləşmələrin sintezində, katalizdə [30-34], 

kristal mühəndisliyində [35-39] mühüm rola malik olduğunun müəyyən 

edilməsi ilə əlaqədardır. Tərəfimizdən  sintez edilən dihalogendiazadienlərdə 

heminal dihalogen atomlarının, azo qrupun, qoşulmuş heterodien sisteminin və 

benzol halqalarında müxtəlif əvəzedicilərin olması reaksiyanın istiqamətinə və 

kristal dizaynın əhəmiyyətli dərəcədə təsir etdiyi RQA tədqiqatları əsasında 

müəyyən edilmişdir [40-46]. Yuxarda deyilən misal olaraq 

dihalogendiazadienlərin sintez və dizaynında qeyri-kovalent əlaqələrin rolundan 

bəhs edən elmi-tədqiqat işlərini göstərmək olar (Sxem 1) 47-49. 

  

 
 

Sxem 1. Dihalogendiazadienlərin sintezi 

Bir çox hallarda qeyri-kovalent əlaqələrin reaksiyaların istiqamətinə 

əsaslı surətdə təsir etdiyini xüsusi ilə qeyd etmək olar [50-58]. Belə ki, 

N.Q.Şıxaliyev və əməkdaşları tərəfindən aparılmış elmi tədqiqat işlərində 

göstərilmişdir ki, funksional qrupların yaratmış olduğu qeyri-kovalent əlaqələr 

(tetral, pnikogen, xalkogen, halogen və s.) məlum reaksiyaların müxtəlif 

istiqamətlərdə getməsinə şərait yaratmışdır. Misal olaraq, 4-

(dimethilamin)benzaldehid və 4-hidrazinilbenzonitrilin reaksiyasından alınmış 

fenilhidrazonun ((E)-4-(2-(4-(dimetilamin)benziliden)hidrazinil)benzonitril 

katalitik olefinləşmə reaksiyası səraitində (Sxem 1 üzrə) CCl4-lə reaksiyasından 

əsas reaksiya məhsulu olaraq dixlordiazadien deyil 70% çıxımla farmazan 

törəməsi olan (Z)-N,N''-bis(4-sianofenil)-4-(dimetilamin)-N'-(4-

(dimetilamin)benzil)benzohidrazonohidrazid birləşməsi alınmışdır (sxem 2) 

[50]. 

 
Sxem 2. 3-5 Birləşmələrinin alınmasının ümumi sxemi 

 

Sintez edilmiş birləşmələrin quruluşları RQA vasitəsi ilə təsdiq edilmişdir.  

 
63 

Şəkil 1. Alınmış birləşmələrin  

molekulyar quruluşları 

Reaksiyanın bu istiqamətdə getməsini müəlliflər benzol halqalarının elektron 

sıxlığının müxtəlifliyi ilə əlaqələndirmişlər. Hidrazonun quruluşu RQA metodu 

ilə  təsdiqləndiyindən belə bir ehtimal etmək olar ki, reaksiya zamanı məhlulda 

benzol nüvələri arasında π-π qeyri-kovalent qarşılıqlı təsirlərin yaranması 

nəticəsində molekullararası məsafə kiçilmiş, bu da hidrazon molekullarının 

tikilməsi ilə nəticələnmişdir (Şəkil 2). 

 

         
Şəkil 2. Molekulunda π-π qarşılıqlı təsirlər və hidrogen rabitələri qırıq-qırıq 

 xətlərlə göstərilmişdir 

 

Hidrazonların dimerləşmə reaksiyasına misal olaraq 3,5-

bistrifluorometilfenilhidrazinin əsasında aparılan reaksiyanı da göstərmək olar 

[51]. Sxem 3 üzrə aparılan reaksiya zamanı dimerləşməsinə gətirib çıxarmışdır 

(sxem 3). Dimerləşmə məhsulu olan (1Z,2Z)-1,2-Bis{2-[3,5-

bis(trifluormetil)fenil]hidraziniliden}-1,2-bis(4-metoksifenil)etanın alınması 

RQA metodu vasitəsilə müəyyən edilmişdir. Hidrazin fraqmentində güclü 

elektroakseptor trifluormetil (-CF3) qruplarının olması reaksiyanın bu 

istiqamətdə getməsinə səbəb olmuşdur [51-52].  

Sxem 3. (1Z,2Z)-1,2-Bis{2-[3,5-bis(trifluormetil)fenil]hidraziniliden}-1,2- 

bis(4-metoksifenil)etanın sintezi 

 

Daha bir nümunə kimi dibromdiazabutadienlərin alınmasını göstərmək olar 

(Sxem 4). Reaksiya zamanı polihalogenalkanlardan CBr4 istifadə etdiyimiz 

zaman əsas məhsul ilə yanaşı əlavə məhsul olan 1-(2,2-dibromovinyl)-2-

nitrobenzene alınması müşahidə edilmişdir ki, bu da Br atomlarının reaksiyanın 

istiqamətinə əsaslı təsiri ilə əlaqədardır. Çünki CCl4-lə aparılan reaksiyalarda bu 

halların müşahidə edilməsi müəlliflər tərəfindən qeyd edilməmişdi [53]. 

 

 
Sxem 4. Dibromdiazabutadinelərin sintezi 

 

Salisil aldehidi əsasında aparılan reaksiyalar zamanı əmələ gələn 

müvafiq dixlordiazadienin solvoliz reaksiyası zamanı 3-[2-(3,5-

dimetilfenil)hidraziniliden]benzofuran-2(3H)-on alınması funksional qrupların 

reaksiya istiqamətinə əsaslı surətdə təsir etdiyi bir daha ozündə əks etdirmişdir. 

(Sxem 5) [54-55]. 

Sxem 5. Dibromdiazabutadienlərin yenidənqruplaşma reaksiyası. 3-[2-(3,5-

dimetilfenil)hidraziniliden]benzofuran-2(3H)-on sintezi. 

 

Benzofuranonun əmələ gəlməsi Nüvə maqnit rezonansı (NMR) ilə 

yanaşı, Rentgen quruluş analizi (RQA) ilə də təsdiq edilmişdir.  

Beləliklə, tərəfimizdən aparılan katalitik olefinləşmə reaksiyası zamanı 

funksional qrupların reaksiya istiqamətinə və kristal dizayna əsaslı surətdə təsir 

etdiyi əsasən qeyri-kovalent əlaqələrin mövcudluğu ilə müəyyən edilmişdir.  

Qeyd edək ki, qeyri-kovalent əlaqələr reaksiyaların istiqamətinə təsir 

etməsi ilə yanaşı onların kristal dizaynına da əsaslı surətdə təsir edir. Misal 

olaraq  (E)-1-[2,2-dixlor-1-(2-nitrofenil)vinil]-2-p-toluldiazen (1) və (E)-1-[2,2-

dixlor-1-(2-nitrofenil) vinil]-2-fenildiazen (2) birləşmələrində pnikogen [56], 

bis{4-[(E)-(2,2-dixloro-1-(4-əvəzlifenil)vinil)diazenil]fenil}metan (3) 

birləşməsində tetral [42], (E)-1-[2,2-dixlor-1-(2-nitrofenil)vinil]-2-(3,5-

dimetilfenil)diazen (4) birləşməsində halogen-halogen [40], (E)-1-[2,2-

dixlor-1-(4-nitrofenil)vinil]-2-(p-toluol)diazen (5) birləşməsində hidrogen [57] , 

(E)-1-[2,2-dixlor-1-(2-nitrofenil)vinil]-2-p-toluldiazen (6) birləşməsində π···π 

[56], qeyri-kovalent qarşılıqlı əlaqələrin kristalın formalaşmasında mühüm rola 

malik olduğunu görmək olar (Şəkil 2). 

 

                     

(E)-1-[2,2-dixlor-1-(2-nitrofenil) 

vinil]-2-p-toluldiazen 

1 

(E)-1-[2,2-dixlor-1-(2-nitrofenil)  

vinil]-2-fenildiazen 

2 

Bis{4-[(E)-(2,2-dixloro-1-(4-əvəzlifenil)vinil)diazenil]fenil}metan 

3 

 

 
 

(E)-1-[2,2-dixlor-1-(2-nitrofenil)vinil]-2-(3,5-dimetilfenil)diazen  

4 

 
(E)-1-[2,2-dixlor-1-(4-nitrofenil)vinil]-2-(p-toluol)diazen 

5 

 
(E)-1-[2,2-dixlor-1-(2-nitrofenil)vinil]-2-p-toluldiazen 

6 

Beləliklə, tərəfimizdən sxem 1 üzrə sintez edilən birləşmələrdə qeyri-

kovalent əlaqələrin reaksiyaalrın gedişinə və kristal dizayna təsiri RQA 

tədqiqatları əsasında müəyyən edilmişdir. Cədvəldən göründüyü kimi qeyri-

kovalent əlaqələr bu birləşmələrinin kristallarının formalaşmasında mühüm rola 

malikdirlər.  

